	ՀԻՄՆԱՎՈՐՈՒՄ
Հայաuտանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919 -Ն որոշման մեջ փոփոխություններ կատարելու  մասին» Կառավարության որոշման նախագծի


	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Սույն նախագծի ընդունման անհրաժեշտությունը պայմանավորված է նրանով, որ լուծարման գործընթացում  են Տեխնիկական անվտանգության ազգային կենտրոն ՊՈԱԿ-ի և «Նաիրիտ գործարան» ՓԲԸ-ի տեխնոլոգիական համակարգերում, տարողություններում և սարքավորումներում առկա  քիմիական նյութերի և սարքավորումների անվտանգ պահպանությունն իրականացնող աշխատակիցների միջև կնքված աշխատանքային պայմանագրերը և իրավասությունները հանձնվելու են «Նաիրիտ գործարան» ՓԲԸ-ի լուծարային կառավարչին: 

	2.
	Կարգավորման նպատակը և բնույթը և ակնկալվող արդյունքը

	
	Ներկայացվող նախագծի նպատակը «Նաիրիտ գործարան» ՓԲԸ-ի համապատասխան սարքավորումների անվտանգության ապահովման աշխատանքներն իրականացնող աշխատակիցների  վարձատրության, վերջնահաշվարկի և պահպանման ծախսերի ֆինանսավորումն է: 
ՀՀ պետական բյուջեի հաշվեկշռվածությունը պահպանելու  նպատակով առաջարկվում է    ՀՀ 2020 թվականի պետական բյուջեով նախատեսված ելքերի ֆինանսավորմանն ուղղվող ՀՀ 2020 թվականի պետական բյուջեի տարեսկզբի ազատ մնացորդի միջոցների միջեռամսյակային տեղաշարժի հաշվին   Տեխնիկական անվտանգության կանոնակարգում ծրագրի գծով 2020 թվականի առաջին եռամսյակում նախատեսված ծախսերն ավելացնել 54,000.0 հազար դրամով պայմանով, որ Սեյսմիկ պաշտպանություն ծրագրից   3-րդ և 4-րդ  եռամսյակներում կկատարվի միջծրագրային վերաբաշխում և յուրաքանչյուր եռամսյակ համապատասխանաբար 27, 000.0 հազար դրամ՝ կհատկացվի  Տեխնիկական անվտանգության կանոնակարգում ծրագրին, քանի որ  2020թ. ՀՀ  պետական բյուջեով վերջինիս համար հատկացված տարեկան գումարը բավարար չէ միջեռամսյակային վերաբաշխում կատարելու համար:  

	3.
	Նախագծի մշակման գործընթացում ներգրավված ինստիտուտները և անձինք

	
	Արտակարգ իրավիճակների նախարարություն:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը ՀՀ այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության 

	Սույն նախագծի ընդունմամբ Հայաստանի Հանրապետության 2020 թվականի պետական բյուջեում եկամուտներում և ծախսերում ավելացումներ կամ նվազեցումներ չեն նախատեսվում:





